ԱՄՓՈՓԱԹԵՐԹ

«Հայաստանի Հանրապետության կառավարության 1999 թվականի ապրիլի 19-ի N 230 որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ` նախագիծ) վերաբերյալ ներկայացված կարծիքների 

	Առարկության, առաջարկության հեղինակը
	Առարկության, առաջարկության բովանդակությունը 


	Ընդունման նպատակահարմարությունը



	1
	2
	3

	ՀՀ էկոնոմիկայի նախարարություն

18.02.2011թ. 

N 01/01.4/758-11


	ՀՀ կառավարության 09.12.2010թ. «Հայաստանի գործարար միջավայրի բարելավման միջոցառումների ծրագրին հավանության տալու և Հայաստանի Հանրապետության կառավարության 2010 թվականի հունվարի 21-ի N 97-Ն որոշումն ուժը կորցրած ճանաչելու մասին» N 1768-Ն որոշմամբ հաստատված «Հայաստանի գործարար միջավայրի բարելավման միջոցառումների ծրագրի» 2.5 կետով նախատեսված է «Մաքսատուրքերի վճարման վերաբերյալ տեղեկատվության ստացման ապահովում TWM համակարգի միջոցով» միջոցառումը: 

Հաշվի առնելով վերը նշվածը, միջոցառման կատարումը լիարժեք ապահովելու համար առաջարկվում է նախագծի 1-ին կետով առաջարկվող նոր խմբագրության առաջին պարբերության «հավաստվում է» բառից հետո ավելացնել «հայտատուի հայեցողությամբ`» բառերը:


	Առաջարկը չի ընդունվել:
Նախագծի 7-րդ` նոր բովանդակությամբ շարադրված կետով նախատեսվում է, որ մաքսային մարմիններին վճարված մաքսային վճարների գումարների վճարումը հավաստվում է երկու եղանակով, այն է` մաքսային մարմիններում գործող հայտարարագրման ավտոմատ համակարգին բանկի կողմից վճարումը հավաստող էլեկտրոնային եղանակով ուղարկված հաղորդագրությամբ կամ հայտարարատուի կողմից մաքսային մարմիններ ներկայացվող, բանկի կողմից վճարումը կատարված լինելու նշումով վճարման հանձնարարագրի օրինակի ներկայացմամբ: Այսպիսով, «կամ» տերմինի կիրառումը, ըստ էության, ենթադրում է հայտատուի հայեցողությամբ նախագծով նախատեսված հավաստման եղանակներից մեկի ընտրություն: Վերոնշյալը հաշվի առնելով, ինչպես նաև լրացուցիչ կրկնությունից խուսափելու նպատակով առաջարկության ընդունումը նպատակահարմար չենք համարում:

	ՀՀ ֆինանսների նախարարություն

18.02.2011թ. 

N 1/6.2-2/1449-11


	Նախագծի վերաբերյալ դիտողություններ և առաջարկություններ չկան:
	

	ՀՀ արդարադատության նախարարություն

16.03.2011թ. 

N 01/1510-11


	1. Նախագծի վերնագրում «և լրացում» բառն անհրաժեշտ է հանել, քանի որ նախագծով նախատեսվում է կատարել մեկ փոփոխություն:
2. Նախագծի 1-ին կետում «որոշման»  բառն անհրաժեշտ է փոխարինել «որոշմամբ հաստատված կարգի» բառերով, քանի համապատասխան փոփոխությունը կատարվում է որոշման 1-ին կետով հաստատվող «Հայաստանի Հանրապետություն ներմուծվող ապրանքների համար ավելացված արժեքի հարկի, ակցիզային հարկի, մաքսատուրքի (ինչպես նաև դրանց փոխարինող հաստատագրված վճարների) և բնապահպանական վճարի վճարման կարգում»:
3. Նախագծի 1-ին կետում «հետևյալ բովանդակությամբ» բառերն անհրաժեշտ է փոխարինել «նոր խմբագրությամբ» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի 3-րդ կետի պահանջները: 
4. Նախագծի 1-ին կետով կատարվող փոփոխությունը անհրաժեշտ է շարադրել նոր տողից: 
5. Նախագծի 1-ին կետի 3-րդ ենթակետն անհրաժեշտ է շարադրել որպես 2-րդ կետ, քանի որ նախագծի 1-ին կետի 3-րդ ենթակետում խոսքը գնում է որոշման ուժի մեջ մտնելու մասին և այն պետք է ձևակերպվի որպես առանձին կետ:
	Առաջարկն ընդունվել է, կատարվել է համապատասխան փոփոխություն:

Առաջարկն ընդունվել է, կատարվել է համապատասխան փոփոխություն:

Առաջարկն ընդունվել է, կատարվել է համապատասխան փոփոխություն:

Առաջարկն ընդունվել է, կատարվել է համապատասխան փոփոխություն:

Առաջարկն ընդունվել է, կատարվել է համապատասխան փոփոխություն:

	ՀՀ կենտրոնական բանկ

28.04.2011թ.
N 15.1-07/0493-11
	Նախագծի վերաբերյալ դիտողություններ և առաջարկություններ չկան:

